
3 2“5 - HERRI BATZARRA ITSASON
v/“ 2023ko uztailaren 293, larunbata, 18:30etan

Itsasoar guztioi, adeitasunez,

2023ko uztailaren 29an Itsasoko Ganbara Aretoan burututako Herri Batzarraren akta doakizue segidan:

1.-”Kontzeju etxea” edo “Goiko Ostatu” eraikina bisitatu da: Lehenik, eraikina ikusteko tartea hartu da, gaur
egungo egoera zein den ezagutzeko. Bi talde egin dira eta talde batek kartzela eta kanpoko egitura ikusten
zuen bitartean beste taldeak goiko solairuak: Ostatua egon zeneko aldea, Udaletxea, telefonoa, “barberie”,
ganbara etab... Egurrezko egitura, lehen solairuak duen irteera, pareten egoera, ... komentatu dira.

2.- Ondoren, Ganbara Aretoan, puntu hauek landu dira:
- Aurrekontua, lortutako dirulaguntza eta aurreikuspenak: Egin beharreko inbertsioa 1.000.000€-koa da eta
632.135€-tako diru laguntza lortu da Europako “Next funtsetatik”.
- Beste dirulaguntza batzuekin bateragarria denez, aukera daukagu beste deialdi batzuen bidez finantziazio
gehiago lortzeko (Leader, Erein, Next Funtsetako beste deialdi batzuk, Irisgarritasun laguntzak,...). Deialdi

batzuk xede soziala duten proiektuentzat dira eta beste batzuk jarduera ekonomikoa izango duten
ekimenentzat:

Horregatik, teknikariek proiektu definitiboa egiteko, irailean zehar, komeni da eraikinari emango zaizkion erabilerak
zehaztea.

Obra honek 2026ko martxorako amaituta egon behar du.



- Miriam Otamendi arkitektoarekin eraikineko planoak eta irisgarri egiteko aukera ezberdinak ezagutu:
Hasieran aurkeztu zen proiektuak moldaketa batzuk izan ditu, irizpide garrantzitsu batzuk kontuan hartu
direlako:

> barruan jartzea aurreikusita zegoen igogailuaren eta eskaileraren espazioa aprobetxatzeko
(eraikinaren kanpo aldean jartzen den sistemaren baten bidez irisgarri egin)
> bide batez, beheko eta goiko solairuetako sarrerak modu independentean kudeatu ahal izango

> erdiko solairura sarrera egiteko kanpoko arrakala edo ranpak inpaktu dexentea eta koste altua
izango lituzkeelako, zalantzan jarri da aukera egokia ote den.

> beste aukera bat komentatu da, kanpotik (atzealdean) jartzea eskailera eta igogailua. Landu
beharreko aukera, ea posible den ikusteko. Honek 3 solairuak banatzeko aukera emango luke.

Goiko solairuko distribuzio proposamen bat Ganbara

Erabilera posibleen azterketa abiatu Hiru taldeetan jarrita, erabilera aukerak aztertu dira eta bukaeran
elkar-jartzea egin da. Hauek dira nabarmendu diren ideiak:
< Beheko solairua herrikoen erabilerarako probestea: erabilera anitzeko gela, liburutegia,
mediku kontsulta, heriotza agur zibilak, etab..., eta areto nagusia ahalik eta handiena
izatearen garrantzia azpimarratu da (Herri Batzar, ikastaro, kirol ariketa eta abarretarako).
% Goiko solairuan jarduera ekonomikoko ekimen posible hauek aipatu dira, besteren artean:
adinekoen egoitza komunitarioa, aterpetxea edo 2-3 logeladun landa-ostatua (dena
den, talde batean zalantza agertu da beharrezkoa ote den etekin ekonomikoa izango duen
proiekturik, baina halako inbertsioak eskatzen badu, eraikinaren mantenimendua dela eta beste
gastuengatik, baloratu beharrekoa litzatekeela adierazi da)
« ldeia hauek kontutan izango dira Goiko Ostatuko proiektuarekin jarraitzeko, eta lantzen
jarraitu beharko da aukera bakoitzaren onurak eta zailtasunak ezagutu, eta ahal dugun
heinean zehazten joateko.

Adeitasunez,
Itsasoko Batzordea
Itsason, 2023ko abuztuaren 2a




